
輔臣申時行再乞　宸斷冊立　東宮䟽曰先該臣等以

元子睿齡漸長宜早正　儲位具䟽陳請伏奉

聖旨卿等以冊立元子請朕見嬰弱少俟二三年舉行欽

此竊惟　冊建儲宮　國家大典

皇上特以元良之重故謙讓而未遑又或以禮節之煩牴

從容而少待　聖謨周愼　聖見高明非臣等愚昧所及

但臣等葵藿微忠芻蕘末慮尙有欲吐而不能自已者自

古享國長久莫若成周善輔養太子亦莫若成周葢自孩

提有識而已備師傅之官抗世子之法矣何者以少成若

性貽哲自初天可不早建而預敎也　本朝　列聖建儲

多以沖年寔取法成周遺意臣等前䟽已備言之今　元

子方及五齡雖未甚壯然比之　宣孝兩朝寔已過期矣

如欲修　講學之故事備　朝賀之盛儀則恐嬰弱之年

勤勞未習臣等豈不知仰承　聖意愛惜　睿體今但舉

行　冊立之禮在　宫中不過一受冊在文華不過一受

朝儀不甚煩勞不甚久而名號旣正則千萬世之統攸歸

與禮一行則億兆人之心斯慰此臣等所以不避煩瀆而

再有懇祈者也伏望

皇上念主鬯承祧之重爲久安長治之圖先議　冊立以

正　儲位其　講學等儀遵奉　明旨少俟二三年舉行

--

則　詒燕之謀保愛之道兩得之矣〈开儲彙錄〉

聖諭閣臣云朕覽科道救姜應麟沈璟二本前者朕之降

處非爲冊封以責言官朕惡彼疑其君立幼廢長故先揣

摩上意朕思我朝立儲自有成憲朕豈敢私己意以壞公

論彼意置朕于不善之地故以是處卿等出票來看〈升儲彙錄〉

會試以文淵閣大學士王錫爵吏部右侍郎周子義充主

試官取袁宗道等三百五十人宗道弟宏道中道俱進士

有才名履道致道俱庚子舉人亦雋才也

三月廷試賜進士唐文獻楊道賓舒弘志等及第出身有

差先是內閣申時行等擬袁宗道第二楊道賓第三而宗

道卷屬大學士許國讀音楚

上不懌置二甲第一而拔進呈最末卷弘志爲第三弘志

巡撫應龍子年少茦奇麗而語多譏刺時政且侵言官之

横者大臣恤而不敢顯置之前

上忽拔之中外驚異稱　上神明且得人也

選庶吉士李啟美等廿二人先是言官請每科考選庶吉

士其選數與留數俱不必多得　旨如請故止二十二人

葢少四之一矣薛三才王圖蕭雲舉袁宗道全天叙俱以

文名而薛官至尙書

輔臣申時行等䟽曰竊見連日以來塵霾四塞多風少雨

